Նախագիծ

Համաձայնագիր
Հայաստանի Հանրապետության Կառավարության և Իտալական Հանրապետության Կառավարության միջև տնտեսական համագործակցության մասին
Հայաստանի Հանրապետության Կառավարությունը և Իտալական Հանրապետության Կառավարությունը (այսուհետ` ՙՊայմանավորվող Կողմեր՚),
ցանկանալով Պայմանավորվող Կողմերի Պետությունների միջև զարգացնել տնտեսական, գիտական և տեխնիկական համագործակցությունը փոխադարձ հետաքրքրություն ներկայացնող ոլորտներում` հավասարության և փոխշահավետության հիման վրա,
գիտակցելով երկարատև միջոցառումների կարևորությունը համագործակցության բարեհաջող զարգացման և Պայմանավորվող Կողմերի Պետությունների միջև տարբեր մակարդակներում կապերի ամրապնդման, մասնավորապես` իրենց տնտեսվարող սուբյեկտների միջև,

համաձայնվեցին հետևյալի մասին.
Հոդված 1
1. Պայմանավորվող Կողմերը, իրենց պետություններում գործող օրենսդրությանը և միջազգային պարտավորություններին համաձայն, ամեն կերպ կնպաստեն փոխշահավետ տնտեսական համագործակցության զարգացմանը և ամրապնդմանը երկկողմ հետաքրքրություն ներկայացնող ոլորտներում: 
2. Նշված համագործակցությունը մասնավորապես ուղղված կլինի.
ա/ Պայմանավորվող Կողմերի Պետությունների միջև տնտեսական կապերի ուժեղացմանը և դիվերսիֆիկացմանը,

բ/ Պայմանավորվող Կողմերի Պետությունների միջև տնտեսվարող սուբյեկտների միջև առկա գործարար շփումների ընդլայնմանը և նոր կապերի ստեղծմանը, ներառելով փոքր և միջին ձեռնարկատիրության ոլորտը, ներդրումային գործունեության խթանումը, համատեղ ձեռնարկությունների ստեղծումն և այլ համատեղ ծրագրերի իրականացումը,

գ/ իրենց միջև տնտեսական համագործակցությանը վերաբերող վիճելի հարցերի առաջացման կանխմանը,

դ/ Պայմանավորվող Կողմերի Պետությունների պատասխանատու մարմինների միջև համագործակցության խթանմանը, ուղղված տնտեսական համագործակցության տարբեր ձևերի ուժեղացմանն և կազմակերպմանը,

ե/ միջավայրի պահպանմանն ու բարելավման:

Հոդված 2
1. Պայմանավորվող Կողմերի միջև սույն Համաձայնագրի 1-ին Հոդվածում նշված համագործակցությունը կիրականացվի մասնավորապես, բայց ոչ բացառապես, հետևյալ ոլորտներում.
ա/ արդյունաբերություն, ներառյալ գյուղատնտեսական մեքենաշինություն,

բ/ էներգետիկա,

գ/ զբոսաշրջություն,

դ/ տրանսպորտ,

ե/ գյուղատնտեսություն,

զ/ բանկային, ապահովագրական և այլ ֆինանսական ծառայություններ,

է/ կապ,

ը/ մասնագիտական ուսուցում,

թ/ ներդրումային գործունեություն,

ժ/ տեխնոլոգիաներ և նորամուծություն:

2. Պայմանավորվող Կողմերը և նրանց պատասխանատու մարմինները միմյանց հետ կքննարկեն համագործակցության նախապատվելի ոլորտները և տնտեսական համագործակցության նոր ուղղությունները:
Հոդված 3

1. Պայմանավորվող Կողմերի միջև սույն Համաձայնագրով սահմանվող տնտեսական համագործակցությունը կիրականացվի հիմնականում հայկական և իտալական տնտեսվարող սուբյեկտների միջև կնքված համաձայնագրերի և պայմանագրերի հիման վրա, Պայմանավորվող Կողմերի պետություններում գործող օրենսդրություններին համաձայն: 
2. Պայմանավորվող Կողմերը կձեռնարկեն բոլոր միջոցները հայկական և իտալական տնտեսվարող սուբյեկտների համար նպաստավոր պայմաններ  ստեղծելու ուղղությամբ, մասնավորապես` 
ա/ ստեղծելով բարենպաստ ներդրումային դաշտ,

բ/ խթանելով տնտեսական տեղեկատվության փոխանակումը,

գ/ աջակցելով իրենց տնտեսվարող սուբյեկտների միջև կապերի ստեղծումը,

դ/ աջակցելով սույն Համաձայնագրի դրույթների իրականացումը իրենց տնտեսվարող սուբյեկտների ներկայացուցիչներից և փորձագետներից կազմված աշխատանքային խմբերի միջև կապերի, այդ թվում` էլեկտրոնային կապերի ստեղծմանը,

ե/ խթանելով Պայմանավորվող Կողմերի պետությունների  տարածքում տոնավաճառների, ցուցահանդեսների և գիտաժողովների կազմակերպումը: 
Հոդված 4
Տնտեսական համագործակցության զարգացումը խթանելու նպատակով Պայմանավորվող Կողմերի իրավասու մարմինները կձեռնարկեն միջոցներ տեղեկատվության փոխանակումն ուժեղացնելու համար, որը առնչվում է.
ա/ տնտեսական գործունեության, ներառյալ` ներդրումների, հանրային պայմանագրերի և մրցույթների, ստանդարտացման, սերտիֆիկացման, լիցենզավորման, մտավոր և արտադրական սեփականության, հեղինակային և հարակից իրավունքների պաշտպանության, ինչպես նաև փոխադարձ հետաքրքրություն ներկայացնող այլ ոլորտները կարգավորող օրենսդրությանը,
բ/ միջազգային տնտեսական կազմակերպություններին և միավորումներին անդամակցությանը, ինչպես նաև միջազգային տնտեսական կազմակերպություններին և միավորումներին անդամակցելու նպատակով իրականացվող գործընթացներին,

գ/ ապրանքների և ծառայությունների գովազդին վերաբերող միջոցառումների իրականացմանը, որոնք ուղղված են գործարարների գործարարների միջև գործարար կապերի հնարավոր հաստատմանը, ներառելով ցուցահանդեսների,  տոնավաճառների և գործուղումների կազմակերպման ժամանակ արտոնություններին, ինչպես նաև տնտեսական տեղեկատվական համակարգերին:

Հոդված 5

1. Սույն Համաձայնագրի իրականացման ընթացքը վերահսկելու նպատակով Պայմանավորվող Կողմերը կստեղծեն տնտեսական համագործակցության հարցերով հայ-իտալական միջկառավարական  հանձնաժողով, (հետագայում` Հանձնաժողով):

2. Հանձնաժողովի խնդիրներն են, մասնավորապես, բայց ոչ բացառապես`

ա/ տնտեսական համագործակցության վիճակի և հեռանկարների պարբերական վերլուծության և գնահատման իրականացում,

բ/ տնտեսական համագործակցության հետագա զարգացմանն ուղղված առաջարկությունների նախապատրաստում,
գ/ տնտեսական համաgործակցության զարgացմանը խոչընդոտող խնդիրների կամ սույն Համաձայնագրի մեկնաբանման կամ կիրառման հետ կապված վիճելի հարցերի բացահայտում, դրանց վերացմանն ուղղված համապատասխան առաջարկությունների մշակում, ինչպես նաև նման դեպքերում հնարավոր վեճերի  լուծման կանխում,

դ/ ներդրումային հնարավորությունների մասին Պայմանավորվող Կողմերի գործարար շրջանակների տեղեկացում և սույն Համաձայնագրի գործողության հետ առնչվող կամ դրա վրա հնարավոր ազդեցություն ունեցող գործող օրենսդրական դաշտի փոփոխության մասին տեղեկատվության փոխանակում,

ե/ մասնավոր և պետական հատվածների տնտեսական և արդյունաբերական համագործակցության խթանում և ընդլայնում: 
3. Հանձնաժողովը ղեկավարվելու է հավասարության սկզբունքով` յուրաքանչյուր Պայմանավորվող Կողմի Կառավարության ներկայացուցիչների կողմից: Հանձնաժողովը կազմված կլինի Պայմանավորվող Կողմերի ներչկայացուցիչներից, ինչպես նաև Պայմանավորվող Կողմերի կողմից ընտրված փորձագետներից և գործարար շրջանակների ներկայացուցիչներից:
4. Հանձնաժողովի նիստերը անց են կացվում անհրաժեշտությունից ելնելով, յուրաքանչյուր Պայմանավորվող Կողմի պահանջով, դիվանագիտական ճանապարհով փոխհամաձայնեցված վայրում և ժամկետներում: Նշված բանակցությունների արդյունքները կարող են ամրագրված լինել եզրափակիչ փաստաթղթում: 
5. Սույն Համաձայնագրի դրույթների կատարման նպատակով Հանձնաժողովը, անհրաժեշտութան դեպքում, կարող է ձևավորել աշխատաքային խմբեր, մասնավորապես` տնտեսական համագործակցության հետ կապված վիճելի հարցերի կանխման և դրանց լուծման նպատակով առաջարկությունների մշակման համար:
Հոդված 6
Սույն Համաձայնագրի դրույթները չեն շոշափում Պայմանավորվող Կողմերի միջազգային պարտավորությունները: Սույն Համաձայնագրի դրույթները չեն շոշափում Իտալական Հանրապետության` ԵՄ ադամակցությունից բխող իրավունքներն ու պարտականությունները:
Սույն Համաձայնագրի դրույթները չեն կարող ի վնաս մեկնաբանվել կամ առաջացնել խնդիրներ ԵՄ-ի և նրա անդամ-երկրների միջև, մի Կողմից և ՀՀ միջև, մյուս կողմից, Գործընկերության և համագործակցության վերաբերյալ Համաձայնագրից բխող ցանկացած Համաձայնագրի դրույթների կատարման ժամանակ: 

Հոդված 7
Սույն Համաձայնագրի կիրառման կամ մեկնաբանման հետ կապված վեճերը Պայմանավորվող Կողմերը կլուծեն բանակցությունների և խորհրդատվությունների ճանապարհով:
Հոդված 8
Սույն Համաձայնագիրն ուժի մեջ կմտնի դրա ուժի մեջ մտնելու համար անհրաժեշտ ներպետական ընթացակարգերի կատարյան մասին Պայմանավորվող Կողմերի վերջին գրավոր ծանուցումը ստանալու օրվանից:
Հոդված 9
1. Սույն Համաձայնագիրը կնքվում է անորոշ ժամանակով:
2. Սույն Համաձայնագիրն ուժը կկորցնի նրա գործողության դադարեցման մտադրության մասին Պայմանավորվող Կողմերից մեկի կողմից մյուղ Պայմանավորվող Կողմին գրավոր կերպով ծանուցելուց 6 ամիս հետո:
3. Սույն Համաձայնագրի գործողության դադարեցումը չի ազդի նրա շրջանակներում կնքված պայմանագրերով ամրագրված բայց չկատարված պարտավորությունների կատարման ընթացքի վրա:

Կատարված է --------“---“ ---------- 200… թ. երկու բնօրինակով` հայերեն, իտալերեն և անգլերեն լեզուներով, ընդ որում բոլոր տեքստերը հավասարազոր են:
Սույն Համաձայնագրի դրույթների մեկնաբանման հետ կապված տարաձայնությունների առաջացման դեպքում նախապատվությունը կտրվի անգլերեն տարբերակին:
	Հայաստանի Հանրապետության Կառավարության  կողմից 
	Իտալական Հանրապետության
Կառավարության կողմից 




